
62 አዲስ የሠላም Ùድ በጎ ፈቃደኛ ዓባላት በአሜሪካ ኤምባሲ ቃለ-መሃላ ፈጸሙ 

አዲስ አበባ ፤ መስከረም 7 ቀን 2008፡- በኢትዮጵያ የአሜሪካ አምባሳደር ፓትሪሺያ ሃስላክ 
በዛሬው ዕለት አዲስ አበባ በሚገኘው የአሜሪካ ኤምባሲ የ62 የአሜሪካ የሰላም ጓድ አባላት 
የቃለ መሐላ ሥነ ሥርዓትን አስፈፀሙ፡፡  የሰላም ጓድ አባላቱ በመላው ኢትዮጵያ እንግሊዝኛ 
ቋንቋን ያስተምራሉ ፡፡ እነዚህ አዲስ ገቢዎችን ጨምሮ በአጠቃላይ በሀገሪቱ 239 በጎ ፈቃደኞች 
በተለያዩ መስኮች በማገልገል ላይ ይገኛሉ፡፡  

ይህ የበጎ ፈቃደኞች ቡድን፤ የእንግሊዝኛ ቋንቋ ትምህርትን በኢትዮጵያ ማስፋፋት (Promoting 

English Language Learning in Ethiopia-PELLE) በተባለው ፕሮጀክት ሥር ከታቀፉ በጎ 
ፈቃደኞች ሁለተኛው ቡድን ነው፡፡  በጎ ፈቃደኞች በትግራይ ፣ በኦሮሚያ ፣ በአማራና በደቡብ 
ክልሎች በሚገኙ ከፍተኛ 2ኛ ደረጃ ትምህርትቤቶች የእንግሊዥኛ ቋንቋን የሚያስተምሩ ሲሆን 
፤ እያንዳንዱ በጎ ፈቃደኛ የ9ኛ ወይም የ11ኛ ክፍል ተማሪዎችን በትንሹ 3 ክፍል ጊዜ 
ማስተማር ይጠበቅበታል፡፡   

የሰላም ጓድ በጎ ፈቃደኞች በኢትዮጵያ በሚገኙ አነስተኛ ማኅበረሰቦች ውስጥ እየኖሩ ይሰራሉ፡፡ 
በጎ ፈቃደኞቹ ከአካባቢው መምህራንና አስተዳዳሪዎች ጋር በመቀናጀት የተለያዩ ፕሮጀክቶችን 
ተግባራዊ ያደርጋሉ፡፡ ለእነዚህ ፕሮጀክቶች ማኅበረሰቡ ድጋፍና የገንዘብ አስተዋጽኦ 
እንዲደያርግ ለማስቻል ፤ፕሮጀክቶችን በመለየቱ ሂደት ማኅበረሰቡና በጎ ፈቃደኞች በጋራ 
ይሰራሉ፡፡ ፕሮጀክቶቹ በጾታ እኩልነት ላይ ያተኮሩ ከክፍል ውጭ የሚከናወኑ 
እንቅስቃሴዎችን፤ ማንበብና ማስላትን፤ የወጣት አመራር ሰጪነትንና የመረጃ ቴክኖሎጂ 
አጠቃቀም የመሳሰሉትን ያጠቃልላል፡፡ በጎ ፈቃደኞች ግብረ-መለስ በመስጠት፤ አውደጥናቶችንና 
ስልጠናዎችን ለኢትዮጵያዊያን የከፍተኛ 2ኛ ደረጃ ትምህርትቤቶች መምህራን በመስጠት፤  
የመማር ማስተማሩን ሂደት ለማሻሻል ከአካባቢው የሙያ አጋሮችቻቸው ጋር ይሰራሉ፡፡  

በዛሬው ዕለት ቃለ-መሃላ የፈጸሙት 62 በጎ ፈቃደኞች ፤ በቅርቡ የ 3 ወር የቅድመ-ማስተማር 
ስልጠና አጠናቀዋል፡፡ ስልጠናው የማስተማር ስልትን ፤ የትምህርት ሥነ ዘዴንና የ 4 ቀን 
የእንግሊዝኛ ቋንቋን የክፍል ውስጥ የተግባር ልምምድን ያጠቃልላል፡፡ የቅድመ-ማስተማር 
ስልጠናው በኦሮሚያ ክልል በሆለታና አካባቢው የተካሄደ ሲሆን ፤  በሰላም ጓድ በጎ ፈቃደኞች 
የክረምት የእንግሊዝኛ ቋንቋ ፕሮግራም አማካኝነት ከ 1ሺህ በላይ የአካባቢውን ተማሪዎች 
ለመድረስ ተችሏል፡፡ የቅድመ-ማስተማር ስልጠናው የአካባቢውን ቋንቋ በሰፊው መማርን 
ያካትታል፡፡  የሰላም ጓድ በጎ ፈቃደኞች ቃለ-መሃላ ከፈጸሙ በኋላ በተመደቡበት ማኅበረሰብ 
ውስጥ መኖርና መስራት እንዲችሉ ፤ የአማርኛ ኦሮምኛና ትግርኛ ቋንቋ ስልጠና ለ125 ሰዓት 
ተከታትለዋል፡፡  

